GWEITHGAREDDAU CREADIGOL: CYNLLUNIO

                Arsylwi, Asesu a Chynllunio Gweithgaredd

Technegau arsylwi

Ysgrifenedig







Cofnod ysgrifenedig o'r hyn sydd o'ch blaen yn yr amser presennol.

Astudiaethau hydredol








                            Gwneir y rhain dros gyfnod o amser: rhai wythnosau neu'n hirach. Arsylwir ar gynnydd unigolyn mewn mwy nag un maes datblygiad.

Samplu amser









 

Gwneir hyn dros gyfnod hir o amser.  Mae'r arsylwr yn gwylio am funud ar ysbeidiau o ddeng munud drwy'r holl ddiwrnod.  Defnyddir y dechneg hon os oes gan y gweithiwr proffesiynol bryder fod yr unigolyn yn encilgar neu'n swil.
Samplu digwyddiad








                                    Gwneir hyn dros gyfnod hir o amser: o leiaf wythnos.  Caiff ei ddefnyddio i arsylwi ar unigolyn pan fyddant yn dangos ymddygiad anarferol, e.e. ymddygiad ymosodol, cnoi, taro, aflonyddu, diffyg cydweithrediad.

Samplau iaith dâp







                                Defnyddir y rhain pan fod pryder ynghylch rhuglder, llefaru, datblygiad iaith.

Sosiogramau









 Arsylwir ar berthnasoedd cymdeithasol a phatrymau cyfeillgarwch.

Siartiau llif symudiad








                          Mae hyn yn golygu defnyddio llaw-fer ar ffurf ddarluniadol i gofnodi patrymau symudiad unigolyn neu grŵp.  Yna caiff y rhain eu harddangos mewn graffiau, siartiau cylch a bar a histogramau.
Rhestr wirio 









                    Defnyddir hon i ofyn cwestiynau ynghylch datblygiad mewn un maes neu fwy.  Fel rheol gwneir hyn dros gyfnod o amser. Caiff y casgliadau eu crynhoi a'u gwerthuso.
Ffotograffau, fideo, DVD 






                                Rhaid cael caniatâd. Defnyddir y technegau recordio hyn i arddangos sgiliau'r unigolyn.

Technegau sefydliad ymchwil addysgol cwmpas uchel 



                                  Mae'r rhain yn arsylwadau tymor hir cyfredol sy'n cofnodi cynnydd dros gyfnod o dri mis.

Piaget  








                         
Tasgau cadwraeth a dangosyddion datblygiadol, e.e. tri mynydd.

Siartiau canraddau








                    Mae'r rhain yn cymharu taldra a phwysau unigolyn â’r norm ar gyfer oedran penodol.

Mae'r rhan fwyaf o'r uchod yn dechnegau tymor hir neu fe'u cyflawnir oherwydd pryder penodol.  Gellir defnyddio cyfuniad o dechnegau at ddibenion y portffolio AS:  mae amser ac arbenigedd yn gyfyngiad.  Awgrymir ffordd ymlaen y gellir ei defnyddio ar gyfer y dechneg ysgrifenedig a'r rhestr wirio, neu gyfuniad o'r ddau yn yr adran Cynllunio Gweithgaredd (isod).
Cynllunio gweithgaredd

Cofiwch fod pob unigolyn yn unigryw a bod ganddo botensial.  Mae gweithgareddau creadigol yn cynorthwyo cynnydd i gyfeiriad y potensial hwn. 
Cylchred cynllunio


[image: image1]
Arsylwi 

Mae angen arsylwi er mwyn asesu angen a'r cam datblygiadol, e.e. plentyn sy'n cael anhawster i ddal siswrn, unigolyn anghenion arbennig sy'n cael anhawster i ddeall, person oedrannus sydd â phroblemau cofio.

Mae'n gyfrinachol. Mae anhysbysrwydd yr unigolyn a'r staff yn bwysig; bydd angen caniatâd.

Ffotograffau: bydd angen caniatâd.

Defnyddiwch sefyllfaoedd naturiol.

Rhowch gyfweliad i’r gofalwyr a'r unigolyn.

Gofynnwch i chi eich hun beth ydych chi eisiau arsylwi? Y ffactorau arferol yw: datblygiad corfforol, deallusol, emosiynol a chymdeithasol (PIES)

Mae angen i chi fod yn gyfarwydd â’r normau ar gyfer cam datblygiadol yr unigolyn. Bydd hyn yn eich helpu i ddeall beth sy'n anarferol ynghylch yr unigolyn.  Efallai y byddant yn uwch na'r norm, ac felly bydd angen i'r gweithgareddau fod yn fwy heriol ac yn fwy ysgogol.  Efallai bydd yr unigolyn yn llai aeddfed na'r norm, felly bydd angen i'r gweithgareddau fod yn llai heriol, ond yn dal i fod yn ysgogol. Efallai byddant yn cydweddu â'r norm felly bydd angen eu hannog i symud ymlaen at y cam datblygiadol nesaf.  Ar gyfer y rhai sydd â phroblemau penodol mae angen i chi wybod beth yw'r datblygiad a’r swyddogaeth gorfforol, seicolegol a chymdeithasol arferol.  Mae'n bwysig gwybod beth yw effaith aflonyddwch ar swyddogaeth arferol yr unigolyn (sut mae unigolyn yn ymdopi â newid, gwahanol bobl, sefyllfaoedd newydd).
Arsylwch ar ymddygiad unigolyn mewn sefyllfaoedd arbennig.  Mae gwahanol unigolion yn ymateb yn wahanol i sefyllfaoedd tebyg.  Mae rhai yn hoffi gweithgareddau anniben, dydi eraill ddim.
Arsylwch ar sut mae'r unigolyn yn rhyngweithio mewn sefyllfa grŵp.

Cofnodwch beth rydych yn gweld, byddwch yn anamlwg, eisteddwch yn dawel. Arsylwch ar un unigolyn ar y tro. Peidiwch â chofnodi rhan y gofalydd/yr ymarferwr neu'r gweithgaredd maen nhw'n ymgymryd ag ef; canolbwyntiwch ar yr unigolyn.
Asesu

Mae angen adnabyddiaeth o'r camau datblygiadol,  nodweddion yr anabledd/anhwylder, ac ati.
Mae'n bwysig gwybod y canlynol: 

· sefyllfa'r plentyn yn y teulu (yn aml caiff yr ieuaf eu hysbeilio gan y teulu a chael pethau wedi'u gwneud drostynt)

· iaith gyntaf yr unigolyn (efallai nad Cymraeg neu Saesneg fydd yr iaith gyntaf, ac o'r herwydd ceir anhawster, diffyg sgiliau neu amharodrwydd i gyfathrebu)

· faint o amser mae'r unigolyn wedi bod yn y sefydliad

· y tywydd (efallai bod yr unigolyn wedi gorfod aros tu mewn drwy'r dydd a'i fod yn ceisio rhyddhau egni sydd y tu mewn iddo trwy fod yn swnllyd, rhedeg o gwmpas, methu eistedd yn llonydd yn hir; gall pobl hŷn deimlo'n isel-ysbryd am na allant weld allan neu fynd allan, a gallant fod yn pryderu ynghylch mynd i lefydd, gwneud tasgau, dal anwyd, teimlo'n oer ac ati.)
Mae diwallu anghenion yr unigolyn o'r pwys mwyaf. Fodd bynnag, mae gwybod pan fod yr angen wedi'i ddiwallu’n bwysig hefyd.  Pan gyflawnir llwyddiant bydd yr unigolyn eisiau cael y cyfle i ymarfer y sgìl a hefyd symud ymlaen at y cam datblygiadol neu'r her nesaf.  

Wrth weithio gyda'r henoed, mae'n bwysig cael gwell dealltwriaeth ac adnabyddiaeth o'r prosesau sydd ynghlwm wrth heneiddio ac o arwyddocâd darparu gweithgareddau i gynnal a gwella iechyd a lles cyffredinol.  Wrth weithio gyda phlant, mae adnabyddiaeth o'r cam datblygiadol perthnasol a'r cyfnod nesaf yn bwysig.

Gwerthuswch y canlyniadau. Beth ydych chi wedi darganfod?  Defnyddiwch y canlyniadau i ddatblygu'r nodau a’r amcanion ar gyfer gweithgaredd.  Penderfynwch ar weithgaredd creadigol priodol a fydd yn datblygu'r nod. 
Cynllunio gweithgaredd

Cynlluniwch ar sail angen – ac nid beth rydych chi’n credu sydd ei angen arnynt.

Cofiwch fod gan yr unigolyn yr hawl i fod mewn amgylchedd diogel a sicr.

Cynlluniwch er mwyn creu sefyllfaoedd a fydd yn datblygu neu gyfnerthu sgiliau'r unigolyn.
Mae'n rhaid bod gan y cynllun nod.  Nod yw'r rheswm am y gweithgaredd.  Efallai mai hwn fydd y deilliannau dysgu neu hybu maes mewn datblygiad.    

Mae'n rhaid i'r paratoi gynnwys:

· Ystyriaeth o oedran a cham datblygiadol yr unigolyn

· Rhoi ystyriaeth i'r arsylwadau a wnaed

· Cyfleoedd cyfartal

· Diogelwch

· Amseriad

· Deunyddiau

· Sefyllfa
Cwestiynau i'w gofyn wrth gynllunio gweithgaredd

· Beth allai'r gweithgaredd helpu'r unigolyn i'w gyflawni?  (Mae chwarae tu allan gweithredol i blant yn darparu cyfle i ymarfer sgiliau echddygol bras; gall ailwneud sgiliau gyfnerthu sgìl a bydd yr unigolyn yn mwynhau'r llwyddiant.)
· A yw'r gweithgaredd yn rhy hawdd/rhy anodd? Os mai gweithgaredd grŵp ydyw, a all pawb yn y grŵp gymryd rhan?  

· A yw'r gweithgaredd yn hybu cydraddoldeb cyfle? e.e. a gaiff bechgyn chwarae gyda doliau, a merched gyda cheir? A oes gan unigolion gyda namau ar y synhwyrau fynediad at y  gweithgaredd? A beth am y rhai gydag anawsterau dysgu? Dewiswch fwydydd ac offer coginio o wahanol ddiwylliannau.
· A yw'r gweithgaredd yn ddiogel? e.e. dylech ddefnyddio paent diwenwyn, offer diogel, sicrhau mynediad hawdd at offer a goruchwyliaeth ddigonol, mopio hylif wedi'i ollwng, bod yn ymwybodol o blanhigion gwenwynig, sylweddau poeth, gwaredu deunyddiau gwastraff.  Pa agweddau diogelwch eraill sydd angen eu hystyried? (e.e. trefn ymarfer tân, trefn ddamweiniau, unrhyw fannau ble na ellir gweld yr unigolyn y tu allan, sbwriel a adewir o gwmpas, awyru digonol, dillad gwarchod).
· A fydd y gweithgaredd yn adeiladu ar brofiad blaenorol? e.e. gwneud cardiau – wedi derbyn cardiau Nadolig o'r blaen.

· A yw'r gweithgaredd yn annog yr unigolyn i archwilio ac ymchwilio? Darparwch amrediad o ddeunyddiau.

· A yw'r gweithgaredd yn darparu cyfle i unigolyn siarad /gyfathrebu gydag unigolion eraill?

Gweithredu

Unwaith bydd y cyfnodau arsylwi, asesu a chynllunio wedi'u cwblhau, bydd yn amser gweithredu'r gweithgaredd dan sylw. Bydd hyn yn golygu'r ‘sut’ yn y gweithgaredd. Dylai cynllun gwers neu gynllun gweithgaredd fod ar gael i'w ddilyn a fydd yn helpu'r gweithgaredd i aros ar y trac.  

Gwerthuso

Mae angen adnabyddiaeth o'r normau datblygiadol a ffactorau pwysig eraill a allai ddylanwadu ar yr unigolyn.  Edrychwch ar nod y gweithgaredd a sylwch ar beth weloch chi mewn gwirionedd mewn perthynas â'r nod.  Peidiwch â gwneud barnau mewn perthynas â rhyw person, oedran neu stereoteip.  Aseswch y sgiliau, megis y defnydd o deganau, offer, iaith, ymddygiad mewn perthynas â'r cam datblygiadol, problem, anhwylder.  Dylech wybod beth yw amrediad arferol y cam datblygiadol neu nodwedd yr anabledd/anhwylder, yna gellir asesu a yw'r unigolyn yn ffitio i'r norm, a yw'n fwy datblygedig neu'n anaeddfed.  Os arsylwyd ar ymddygiad anarferol - megis bod yr unigolyn yn bryderus, ymosodol, wedi cynhyrfu, yn lynol - gwiriwch a yw hyn yn nodweddiadol neu'n anarferol.  Byddwch yn wrthrychol ac ategwch eich arsylwadau gydag unrhyw sylwadau.  
Mae'n bosibl y byddwch neu na fyddwch yn cyflawni'r nod. Mae hyn yn iawn. Fodd bynnag, mae'n rhaid i chi esbonio pam na chyflawnwyd y nod 

A aeth popeth yn ôl y cynllun? Os naddo, a oedd hyn yn bwysig?  Sut fyddech yn gwneud pethau'n wahanol y tro nesaf?  A gafodd y maes datblygu ei hybu a/neu ei estyn yn ôl y cynllun?  Os naddo, a ddigwyddodd unrhyw beth arall? Sut fyddech yn sicrhau fod y maes datblygu'n cael ei gwmpasu?
A oedd y gweithgaredd yn briodol i'r cam bywyd/gallu?  Sut fyddech yn newid y gweithgaredd ar gyfer camau bywyd/galluoedd eraill?

A gafodd yr holl gyfranogwyr gyfleoedd cyfartal?  A oeddech chi'n ddelfryd ymddwyn da?  A oedd y gweithgaredd yn addas i unigolyn gyda nam ar y synhwyrau/anawsterau dysgu?  Os nad oedd, sut gellir ei addasu?
A ddigwyddodd unrhyw ddamweiniau?  Sut wnaethoch chi ddelio â hyn?

Pwy arall oedd yn ymwneud â'r cynllunio a'r gweithredu? Sylwch ar eu cyfraniad.

A oedd y deunyddiau'n addas?  A oeddent yn ddigonol? A wnaethon nhw gostio mwy nag y darparwyd ar eu cyfer?

A oedd yr unigolion yn ymwneud â'r gwaith paratoi a chlirio?  A allen nhw fod wedi eu cynnwys yn fwy?

Beth oedd y deilliannau dysgu ar gyfer yr unigolyn ac ar eich cyfer chi?

Mae angen ffotograffau o'r gwaith neu'r arddangosfa arnoch.  Osgowch ffotograffau o unigolion oni bai y rhoddwyd caniatâd. 







Arsylwi








Cynllunio Gweithgaredd








Gweithredu











Asesu








Gwerthuso











